
           Brekurs - Fjellsportkurs - Klatrekurs - Firmaturar

Adresse 
:
Postboks 246, 6821 Sandane

Telefon:

5787 0500

E-post: 

post@bre.no

Heimeside: 
www.bre.no


Velkommen til Jotunheimens stortoppar 

Oppmøte: Rutebilstasjonen på Lom kl 1200. Vi tar deretter drosje (ikkje inkludert i prisen, normalt ca 200,- pr stk) til Galdesand og så langt oppover mot Galdhøpiggen som muleg.

Dag 1 : Vi går oppover Styggebreen mot bandet mellom Galdhøpiggen og Vesle Galdhøpiggen for å etablere leir. På vegen legg vi igjen sekkane og går oppom toppen av Galdhøpiggen. Kanskje ser vi solnedgangen frå Noregs høgaste punkt ?

Dag 2 : Turen går over Storjuvbreen og over på Illåbreen og Tverråbreen. Vi går oppom Storjuvtinden (2344 moh) og fleire andre toppar. Kor mange vi rekk oppom er avhengig av ver og føreforhold. Ut på ettermiddagen tek vi oss ned Bukkeholsbreen til Visdalen og slår leir i nærleiken av Leirvassbu. 

Dag 3 : Vi passerer Leirvassbu og går opp Bjørnebreen til Storebjørn (2223 moh) og Veslebjørn (2150 moh). Vi satsar på leir i Bjørneskar på nøyaktig 2000 moh, finare leirplass skal du leite lenge etter.

Dag 4 :  Turen går ut Leirbreen og oppom Storbreatind (2018 moh), Veslbreatind (2092 moh), Veslfjelltind (2157 moh) og Loftet (2170 moh) før vi renn nedover mot Jotunheimen Fjellstue og dalen igjen. Derifrå tek vi drosje til Lom. Rekn ikkje med å være i Lom før ut eit stykke ut på kvelden. 

Normalt vil du stå på toppen av omlag 10 toppar over 2000 meter i løpet av desse dagane. I tillegg får du oppleve noko av det flottaste tinde-landskapet i landet. 

Turen krev normalt god kondisjon og at ein har vore litt på tur med tung sekk før. Av utstyr må ein ha med 

Vindtett jakke og bukse

Ullundertøy

Varm genser e.l.

Lue og vottar

Solbriller og solkrem med høg faktor

Telt

Kokeutstyr

Sovepose

Ligggeunderlag

Fjellski og stavar

Vassflasker

Skifellar

Kart og kompass er anbefalt for dei som vil følgje med på kor vi går. 

Vi kan hjelpe til med å formidle kontakt med andre deltakarar dersom du melder deg på åleine eller ikkje har med telt.

Viss du reiser med buss er det enkelt å finne ruter på www.nor-way.no.

Når du veit korleis du reiser til kurset må du gå inn på www.bre.no og velge menypunktet ’registreringsskjema’ (direkte adresse er www.bre.no/registrering.html). Dette skjemaet må fyllast ut slik at vi veit når du kjem og om du har med utstyret som trengst.  

Betalinga av turen må skje snarast råd og innan fristen. Vil du ha lenger frist for betalinga så ta kontakt før betalingsfristen går ut. Viss vi ikkje høyrer noko anna så kjem det ei purring ved manglande betaling. Vær venleg å oppgje fakturanummeret ved betaling så vert det enklare for oss å registrere betalinga.

Viss du likevel ikkje vil være med så vil du få tilbake alt du har betalt berre du seier frå før turen tek til. Turen ’Jotunheimens stortoppar’ er veldig avhengig av veret, difor får du sjølv avgjere om du vil være med utan å risikere å tape pengar. Einaste forutsetninga er at vi får melding om dette seinast dagen før turen tek til slik at førarane kan få ei oppdatert oversikt over kven som kjem. Vi gjennomfører turen så sant vi meiner verforholda er forsvarlige.

